
СОВЕТ ЗА РАДИОДИФУЗИЈА НА РЕПУБЛИКА МАКЕДОНИЈА

Р  Е  З  У  Л  Т  А  Т  И

ОД МЕДИУМСКОТО ПОКРИВАЊЕ НА ПРЕДВРЕМЕНИТЕ ПАРЛАМЕНТАРНИ ИЗБОРИ 2011

 (16 мај – 3 јуни 2011)

Опфат на мониторингот и методолошки појаснувања

Со мониторингот на Советот за радиодифузија беа опфатени вкупно 150 програмски сервиси - сите сервиси на Јавниот радиодифузен сервис (МРТ), 69 комерцијални ТВ станици, 72 комерцијални радио станици и 3 непрофитни радиодифузни установи. 

Предмет на мониторингот беше вкупната емитувана програма на радиодифузерите, а анализата беше фокусирана врз облиците на изборно медиумско претставување - вести, облици на директен пристап на организаторите на изборна кампања до граѓаните (бесплатно политичко претставување и платено политичко рекламирање) и посебни информативни емисии, реализирани како интервјуа, дебати или ТВ/радио соочувања. Се анализираше и содржината на емисиите што не се поврзани со изборите, а во кои учествуваат или се појавуваат организатори на изборна кампања и/или претставници на органите на власта. 

Кај телевизиите на државно ниво се анализираа по две изданија на вести емитувани меѓу 16:00 и 24:00 часот, во кои има најмногу информации за изборната кампања. По две изданија на вести се анализираа и на РА Канал 77 и на Првата програма на Македонско радио. Кај другите радиодифузери се следеше само централното издание на вестите. Истражувањето се реализираше преку техниката анализа на содржина, преку која се обезбедуваат квантитативни и квалитативни показатели за медиумското покривање на кампањата за изборите. Квантитативниот аспект се однесува на обемот или времето што радиодифузерот го одвојува во вестите за активностите на некој кандидат или организатор на изборна кампања, а квалитативниот на приодот изразен преку начинот на врамување на прилозите или преку ’тонот на известувањето’ (позитивен, негативен и неутрален). Другите прашања се однесуваат на: начинот на известување за редовните активности на органите на власта, објавувањето резултати од испитувања на јавното мислење, одвојувањето и означувањето на коментарите и за евентуалното емитување ’говор на омраза’.  
Како основа за оценка на избалансираноста во вестите се земаат пред сè прилозите кои се однесуваат на кампањата - конвенции, митинзи, средби, прес-конференции и сл. Притоа, се има предвид интензитетот на активностите во рамките на кампањите. Прилозите во кои се појавуваат претставниците на власта се поделени во две категории: редовни активности на органите на власт и активности на органите на власт кои се во функција на изборната кампања. Дополнително, како квалитативен аспект на избалансираноста, се мерат и бројот и вкупното времетраење на директните обраќања што радиодифузерот им ги овозможува на организаторите на изборна кампања, на кандидатите или на претставниците на власта.

Принципот врз основа на кој треба да се обезбеди избалансираност за парламентарни избори во сите облици на изборно медиумско претставување (освен во платено политичко рекламирање) е - пропорционалност според бројот на потврдени листи на кандидати за пратеници, како што е утврдено во Правилникот за рамноправен пристап во медиумското претставување за време на изборна кампања. 

Клучни наоди

Оценката дека најгледаните медиуми се ставија себеси во функција на застапување одредена позиција, изречена на средина од кампањата, останува валидна и на крајот од изборите. Всушност, во втората половина се интензивираше ваквото известување, во кое А1 се наоѓа на страна на опозицијата и против власта, а Сител на страна на власта и против опозицијата. Нивната меѓусебна нетрпеливост, исто така, растеше. Медиумското покривање на кампања на политичката опција против која се, се одликуваше со негативен тон и негативно врамување. Од друга страна, позитивно се врамуваа активности на опцијата која ја фаворизираа. Карактеристични остануваат новинарските прилози за економската и политичката состојба во државата во кои тие заемно си противречат околу тоа чија е вината за проблемите, односно заслугата за достигнувањата.

Негативно или позитивно врамување има и кај други медиуми што најјасно се гледа во телопите кои стоеја на екранот за време на прилогот претставувајќи сублимат на главната порака што медиумите сакаа да ја пренесат. Вакви примери има кај Канал 5 и кај Алфа. Првата позитивно ги врамуваше резултатите на власта и ветувањата од Манифестот на ВМРО ДПМНЕ, а негативно опозицијата. Втората негативно ги врамуваше активностите на власта и на ВМРО ДПМНЕ. 

Наодите од мониторингот покажаа дека и партиите ги препознаваа медиумите како свои или како противнички. Претставниците од Коалицијата на ВМРО ДПМНЕ не одговараа на поканите на А1 и Алфа. Опозицијата ја немаше на Сител, ниту пак во емисијата „Миленко Неделковски шоу“ која се емитува на Канал 5. На А1 и на Алфа се рекламираа опозициските партии, на Канал 77 имаше само реклами за Коалицијата на СДСМ, на Сител, Канал 5 и Наша ТВ немаше платено политичко рекламирање за никого друг освен за Коалицијата предводена од ВМРО ДПМНЕ, додека на ТВ АЛБ платено политичко рекламирање се емитуваше само за ДПА. Телевизија Телма и радијата Антена 5 и Метрополис имаа платено политичко рекламирање и на власта и на опозицијата.
Кај МТВ1 и кај Македонско радио – Прва програма исклучително многу време е посветено на известувањето за активностите на власта во функција на кампања. Всушност, обата медиуми за ваквите настани известувале повеќе отколку за секојдневното функционирање на државата. И на МТВ1 и на МР1 за настаните во функција на кампања се информира во речиси исто толку време колку што е посветено на кампањата на Коалицијата предводена од ВМРО ДПМНЕ. Од комерцијалните медиуми, за следење на активностите на власта,  голема минутажа за Сител и АБ Канал.
Медиумското покривање на изборната кампања одрази и една друга нејзина специфика. Од една страна, носителите на функции користеа настани за истовремено да настапат и како кандидати. Од друга страна, во некои од настаните кои претставуваат активност на власта во функција на изборна кампања освен премиерот, министрите и градоначалниците учествуваат и: кандидати за пратеници од ВМРО ДПМНЕ и од ДУИ, директори на јавни претпријатија и на болници, ректор на универзитет и слично. На ваквото мешање на улогите и субјектите некои од медиумите се одлучија да реагираат така што во прилозите вклучуваа и изјави од претставници на опозицијата, или зазедоа сопствен критички став и им поставуваа на функционерите прашања токму за оваа практика. Во секој случај ваквата реалност на кампањата се рефлектира во нејзиниот медиумски третман, а оттаму и на третманот што ваквите прилози го добија во мониторингот на СРД. 

Кај некои медиуми се забележува користење на емисии кои не се поврзани со изборите за да се емитуваат информации за изборите или интервјуа со кандидати. 

Јавниот сервис ја исполни својата обврска да им даде на политичките субјекти можност за бесплатно претставување, но некои од партиите не ја искористија. Претставувањето е емитувано на МТВ1, на МР1 и на сите радио и телевизиски програми на јазиците на етничките заедници (албански, турски, српски, ромски, влашки и бошњачки). Недостаток на повеќето програми на јавниот сервис е тоа што не емитуваа дебати со организатори на изборна кампања. Дебати меѓу политичките опоненти емитуваше само МТВ2 Програма на албански јазик.

Изборната кампања избалансирано ја покриваа Телма, Алсат – М и Канал 77. Драстична неизбалансираност е регистрирана кај МТВ1, МР1, А1, Сител и ТВ Алб.
ЈАВЕН СЕРВИС – МАКЕДОНСКА РАДИО ТЕЛЕВИЗИЈА
МТВ1
Вести: Кај јавниот сервис, во вестите на првата телевизиска програма – МТВ1, медиумското покривање на изборната кампања е драстично неизбалансирано во корист на Коалицијата предводена од ВМРО ДПМНЕ. Од вкупно 10 часа 1 минута и 27 секунди, за активностите на коалицијата на ВМРО ДПМНЕ МТВ1 одвоила двојно повеќе време – 3 часа 25 минути и 8 секунди (директни обраќања 1 час 49 минути и 27 секунди) наспроти 1 час 42 минути и 31 секунда за Коалицијата предводена од СДСМ (директни обраќања 42 минути и 6 секунди). Времето за останатите политички партии е релативно врамнотежено: за Политичката партија Достоинство 6 минути и 22 секунди (директни обраќања 2 минути и 34 секунди), за Обединети за Македонија 49 минути и 2 секунди (директни обраќања 19 минути и 20 секунди), за ВМРО НП 38 минути и 6 секунди (директни обраќања 13 минути и 2 секунди), за СДУ 1 минута и 25 секунди (директни обраќања 39 секунди), за ДУИ 57 минути и 49 секунди (директни обраќања 26 минути и 4 секунди), за ЛДП 55 минути и 45 секунди (директни обраќања 25 минути и 15 секунди), за ПОДЕМ 5 минути и 54 секунди (директни обраќања 1 минута и 52 секунди), за ДПА 35 минути и 17 секунди (директни обраќања 15 минути и 1 секунда), за Нова демократија 24 минути и 11 секунди (директни обраќања 11 минути и 19 секунди), за Демократска десница 2 минути (директни обраќања 54 секунди), за НДП 13 минути и 26 секунди (директни обраќања 6 минути и 27 секунди), и за  Европска партија на Македонија 1 минута и 1 секунда со исто толкаво времетраење на директните обраќања 1 минута и 1 секунда. 
Значително голем обем е одвоено за активностите на извршната и локалната власт – дури 4 часа 45 минути и 10 секунди. Од нив, поголемиот дел е за покривање на активностите на власта во функција на изборната кампања – 3 часа 7 минути и 3 секунди.
Интервју: МТВ1 не го користеше овој облик на изборно медиумско претставување. За време на целата изборна кампања емитуваше само едно интервју со вице-премиерот Зоран Ставревски (17 минути и 30 секунди) снимено во Струмица за емисијата „МТВ директно“ во кое зборува за економската политика и планираните проекти во програмата на ВМРО-ДПМНЕ. За начинот на организација на обезбедувањето на самиот процес на гласање интервју е реализирано и со помошникот за информирање во МВР – Иво Котевски во емисијата „Топ тема“.

Дебатни емисии: МТВ1 емитуваше 4 дебатни емисии, од кои ниту една не беше со организатори на изборна кампања. Во првата дебатна емисија гости беа претставници на Министерствата за внатрешни и надворешни работи, Државната изборна комисија и Советот за радиодифузија. Во рамки на емисијата „Од наш агол“  беа реализирани другите три дебати. На тема Колку македонските пензионери веруваат во изборните ветувања на партиите во студиото дебатираа пензионери и претставници на нивните здруженија. Во втората дебатна емисија гости беа стечајни работници, а третата беше реализирана со претставници на неколку здруженија на земјоделците кои дискутираа околу аграрната политика. Емисијата во која гости беа стечајните работници беше репризирана. Ставовите искажани во овие емисии најчесто беа во функција на една политичка опција.
Други забелешки: На 23 мај, во рамките на забавно-информативната емисија „Добро утро Македонијо“, промовиран е музичкиот спот „Предавници и јунаци“ на Соња Тарчуловска, кој е имплицитно насочен против Љубе Бошкоски, кандидатот за пратеник и претседател на Обединети за Македонија. На 27 мај, пак, за време на втората полуфинална вечер на „Фолк фест Валандово“ емитуван е соло-концерт на Есма Реџепова, кандидат за пратеник на Коалицијата предводена од ВМРО ДПМНЕ и врачено ù е признание за придонес во македонската музика. 
МТВ2

МТВ2 Програма на албански јазик 
Вести: Оваа програма во вестите издвои околу 7 часа за прилози во кои се следат активностите на организаторите на изборната кампања на сите политички партии на Албанците во Македонија и на двете најголеми коалиции. Известувањето е избалансирано, а распределбата на времето е следнава: за Коалицијата предводена од ВМРО ДПМНЕ - 1:12:09, за Коалицијата предводена од СДСМ - 1:04:48, за ДУИ - 1:39:15, за ДПА - 1:16:01, за Нова демократија - 1:19:06, за НДП - 0:17:35, за НДУ - 0:07:20, за ДУА - 0:03:19, за ПДП - 0:05:54. Кај директни обраќања Коалицијата на ВМРО ДПМНЕ има 0:42:24, Коалицијата на СДСМ - 0:24:40, ДУИ - 1:06:21, за ДПА - 0:51:17, за Нова демократија - 0:54:02, за НДП - 0:10:21, за НДУ - 0:01:53, за ДУА - 0:01:46, и за ПДП - 0:03:32.
За редовните активности на власта е информирано во безмалку 26 минути прилози, а на активностите на власта во функција на кампања им е посветено повеќе време – 47 минути од кои најголемо е времето за Владата и министерствата 26 и пол минути и времето за локалната власт –  14 минути. Од директните обраќања 12 минути се за Владата.
Интервју: Во периодот од 30 мај до 2 јуни 2011 година, Програмата на албански јазик на МТВ 2 реализираше 4 интервјуа со времетраење од 30 до 45 минути со: Сефедин Харуни од ПДП, Бардул Махмути од ДУА, Исни Шаќири од НДУ и Имер Селмани од Нова демократија. Не се регистрирани интервјуа со претставници од ДУИ, ДПА и НДП.

Дебатни емисии: Информативната редакција на МТВ 2 – програма на албански јазик реализираше 7 дебатни емисии од кои 5 со претставници на полититички партии, исклучиво од албанскиот политички блок. Во најголем дел од дебатните емисии, според најавите на водителите, уредно биле канети претставници на седумте партии на Албанците во РМ, колку што се натпреваруваа во изборниот процес, но во ниту една не учествувале од ДПА. Со исклучок на една дебатна емисија, во која покрај ДПА своето учество го откажале и ДУА, НД и НДП, во преостанатите 4 соочувања партиципирале шестте политички партии (ДУИ, НД, ДУА, НДП, ПДП и НДУ). Дополнително во две одделни дебати, на тема Избори, ставовите ги соочија новинари од неколку медиуми на албански јазик и аналитичари. 

МТВ2 Програма на турски јазик 

Вести: Програмата на Турски јазик на МТВ во вестите известуваше од кампањата во прилози со времетраење од 2 часа и 45 минути. Кај двете големи Коалиции се следени најмногу активностите на партиите на Турците од Македонија кои коалицираа или со ВМРО ДПМНЕ или со СДСМ. Вкупното време не е големо, меѓутоа поделбата е избалансирана: Коалицијата на ВМРО ДПМНЕ има 1:03:46 со 30 минути и 46 секунди за директни обраќања, коалицијата на СДСМ има 0:49:37 секунди со 27 минути и 13 секунди за директно обраќање, Обединети за Македонија имаат 2 минути и 21 секунда, ВМРО НП 6 минути и 16 секунди, ДУИ 15 минути и 30 секунди, ЛДП 4 минути и 29 секунди, ДПА 12 минути, Нова демократија 5 минути и 25 секунди и НДП 5 минути и 17 секунди. Половина час се информации за редовните активности на власта, а 21 минута за активностите во функција на кампања.
Интервју: Програмата на турски јазик на МТВ 2 за време на изборната кампања реализираше 5 интервјуа. Се обиде избалансирано да ги претстави двете партии на Турците во Македонија, едната во коалиција со СДСМ, а другата со ВМРО-ДПМНЕ. Направи две интервјуа со Ердоган Сарач од Движењето за национално единство на Турците во Македонија и две интервјуа со Ќенан Хасип од ТДП. Последниот ден од изборната кампања реализираше уште едно интервју со претставник (Вејсел Сарач) од Движењето за национално единство на Турците во Македонија која е во Коалицијата на СДСМ.

МТВ 2 Програми на јазиците на другите етнички заедници

Емитувани се колажни – информативно-забавни емисии со траење од половина час, меѓутоа прилозите за изборната кампања немаат аналитички приод, туку изборниот процес го проследиле со класичен новинарски приод на вести или на извештаи.   

МТВ – Собраниски канал

Дебатни емисии: На Собранискиот канал беа репризирани две од дебатите кои премиерно беа емитувани на МТВ 1 – онаа во која гостуваа претставници на Министерствата за внатрешни и надворешни работи, Државната изборна комисија и Советот за радиодифузија и втората во која дебатираа пензионерите.
Македонско радио Прва програма 
Вести: На следење на кампањата се посветени 9 часа и 23 минути од вестите при што известувањето е драстично неизбалансирано. Кампањата на Коалицијата на ВМРО ДПМНЕ е следена преку прилози со траење од 3:39:10 (1:43:40 за директни обраќања), онаа на Коалицијата на СДСМ 1:52:29 (0:48:16 за директни обраќања) иако обете имаат по девет листи со кандидати и ист интензитет на кампања. Инаку, радиото настојувало да информира за што повеќе организатори така што покрило настани на 15 од вкупно 18 субјекти. Во прилозите за кампањата, за Обединети за Македонија има 0:39:21 (0:15:18 за директни обраќања), за Достоинство - 0:11:59 (три минути и 23 секунди за директни обраќања), за ВМРО НП - 0:19:27 (две минути за директни обраќања), за Социјалдемократската унија - 0:16:08 (пет минути за директни обраќања), за ДУИ - 0:31:52 (осум минути и 16 секунди за директни обраќања), за ЛДП - 0:49:03 (17 минути и 19 секунди за директни обраќања), за ПОДЕМ - 0:01:05 (50 секунди за директни обраќања), за ДПА - 0:23:49 (4 и пол минути за директни обраќања), за Нова демократија - 0:12:37 (минута и пол за директни обраќања), за Демократска десница - 0:09:11 (7 минути за директни обраќања), за НДП - 0:10:04 (две минути и 47 секунди за директни обраќања), ДУА 45 секунди и за Европска партија 0:06:12 (пет минути 23 секунди за директни обраќања). 
За редовните активности на власта е информирано во текот на 2:18:49, а за активностите во функција на кампањата 3:29:47 од кои најголемиот дел 2:12:32 е за централната извршна власт, 0:48:49 за локалната власт и 0:20:20 за органите на државната управа. Притоа, премиерот и министрите добиле 1:10:29 за директно обраќање.
Интервју: Првиот радио програмски сервис на Македонско радио не ги користеше интервјуата за претставување на организаторите на изборна кампања. На теми поврзани со изборите беа реализирани три интервјуа. Првото во рамките на емисијата „Спектар“ со Даница Леонидова од МВР за обуката на полициските службеници за време на изборите. Другите две во програмскиот појас „Слушајте радио“. Едно интервју со Билјана Петковска од МИМ за стандардите во новинарството и нивното почитување за време на изборната кампања. Друго со политикологот Г. Стојковски за понудата во политичките програми и за однесувањето на политичарите.

Дебатни емисии: Во рамки на емисијата „Радио спектар“ на тема Медиумите и изборниот процес дебатираа претставници на медиумите. Соочувања меѓу претставници на политички партии не се реализирани.

Информативна програма: Од 21 мај до 1 јуни, изборната кампања добила третман во актуелно-информативните емисии „Радио Спектар“ и „Слушајте радио“. Опфатени се различни аспекти на изборните активности, а забележливо е присуството главно на личности кои професионално се занимаваат со истражувањата на актуелните текови во медиумското покривање на изборната кампања или во јавната (политичка) сфера воопшто. Како поткрепа на политиколошката и на комуниколошката ориентација на Првата програма на Македонското радио при обработката на изборниот процес, во различни облици на медиумска обработка (разговори, вести, извештаи, анкети на јавното мислење) гостувале претставници од: Македонскиот институт за медиуми, Институтот за демократија, НВО Цивил, МЦМС, ДИК, Антикорупциската комисија, Комисијата за лустрација и други.      
Македонско радио – канал на етничките заедници

Македонско радио Програма на албански јазик 
Вести: Има четири часа 46 минути прилози за кампањата, следени се партиите на Албанците во Македонија и на двете големи коалиции, а информирањето е избалансирано. Во вестите, 25 минути и 16 секунди се издвоени за кампањата на Коалицијата предводена од ВМРО ДПМНЕ (една минута и 24 секунди директно обраќање), 26 минути и 29 секунди за Коалицијата предводена од СДСМ (една минута и 13 секунди директно обраќање), 1:10:18 за ДУИ од кои 50 минути и 31 секунда се директно обраќање, ДПА - 1:05:14 (45 минути и 13 секунди за директно обраќање), Нова демократија – 1:03:06 (директно обраќање 0:46:25), за НДП има 0:25:09 (директно обраќање 13 минути и 15 секунди), за НДУ - 5 минути (директно обраќање една и пол минута), 38 секунди за ДУА и 4 минути и 57 секунди за ПДП (директно обраќање три минути и три секунди). Прилозите за активностите на власта во функција на кампања сочинуваат 36 и пол минути, а оние за редовните активности на власта 25 минути од вестите.
Интервју: Програмата на албански јазик на Македонско радио за време на изборната кампања реализираше три интервјуа. Две со претставници од Нова демократија (Флора Кадриу и Имер Селмани) и едно со Талат Џафери од ДУИ

Македонско радио Програма на турски јазик 

Вести: Во радио вестите на турски јазик, еден и пол час се информации за кампањата при што се следени пред се активностите на претставниците на партиите на Турците од Македонија - составен дел од двете големи коалиции. Поради малата вкупна минутажа тешко е да се извлече оценка за избалансираност, а распоредот на времето е следниов: Коалицијата предводена од ВМРО ДПМНЕ  добила 32 минути и 3 секунди (директно обраќање 32 минути), Коалицијата предводена од СДСМ 26 минути и 23 секунди (24 минути и 54 секунди за директно обраќање), Обединети за Македонија и ВМРО НП по 7 минути и 2 секунди, една минута за СДУ, 7 минути и 49 секунди за ДУИ, за ЛДП 6 минути и 14 секунди, за ДПА 4 минути и 17 секунди, Нова демократија  - три минути и пет секунди, НДП – 4 минути и 16 секунди и по 9 секунди за ДУА и ПДП. Малку време е издвоено за информирање за активностите на власта – редовни или во функција на кампања.
Интервју: Радио програмата на турски јазик направи интервјуа со претседателите на Движењето за национално единство на Турците во Македонија и на ТДП. Интервјуто со Ердоган Сарач траеше 11 минути и 33 секунди, а со Ќенан Хасип 5 минути и 59 секунди. На 1 јуни редакцијата се обиде да организира дебатна емисија со претставници од турските партии во Македонија, но бидејќи поканата ја прифатил само Мутаир Максуд од ТДП, со него е направено интервју со вкупно времетраење од 14 минути и 17 секунди. На претседателот на ТДП од Коалицијата на ВМРО-ДПМНЕ му е дадена можност да биде гостин и во контактната емисија „Отворен микрофон“ на 21 мај 2011 година, чие вкупно времетраење изнесува околу 1 час.

МР - Програми на јазиците на другите етнички заедници

Во актуелно-информативните програми на Македонското радио на бошњачки, на влашки, на српски и на турски јазик (со времетраење од половина час за секоја етничка заедница одделно), за кои, според пристапот може да се рече дека жанровски се ориентирани како – информативно-забавни емисии, забележлива е исклучително мала минутажа новинарски прилози за изборната кампања. Всушност, помеѓу поголемите блокови музика на јазикот на етничката заедница, емитувани се класични вести за изборната кампања, и мошне ретко новинарски коментари за изборниот процес.       

КОМЕРЦИЈАЛНИ МЕДИУМИ

ТВ А1

Вести: 8 часа и 9 минути од вестите на А1 телевизија се прилози за активностите на организаторите на изборната кампања. Известувањето е драстично неизбалансирано – оценка која се должи на големиот дисбаланс во известувањето од кампањите на двете големи коалиции и на новинарските прилози со негативна рамка и негативни коментари за активностите на власта и на ВМРО ДПМНЕ. На кампањата на Коалицијата на ВМРО ДПМНЕ се однесуваат 1:16:33, а на Коалицијата на СДСМ - 2:42:08. Кај директното обраќање Коалицијата на ВМРО ДПМНЕ има 31 минута и 49 секунди, а Коалицијата на СДСМ има 1:31:12. Притоа, за ВМРО ДПМНЕ мошне често се известуваше со телефонско јавување, со замрзната слика и без директни обраќања. Активностите на власта во функција на кампања беа проследени со негативни, во неколку наврати потсмешливи коментари. Редовно се емитуваа прилози само за нереализираните или делумно реализираните проекти на власта. Прилозите за СДСМ беа позитивно врамени. А1 во три наврати одлучи да ја прекине програмата со вонредни вести со цел директно да емитува долги информации од митинзите на СДСМ (15 и пол минути), ВМРО НП (12 минути и 46 секунди) и Обединети за Македонија (10 минути и 24 секунди), со долготрајни директни обраќања на лидерите на овие партии.
Карактеристично, иако неврзано за оценката за избалансираност (од политичката сатира се очекува да биде негативна), е тоа што во периодот пред почетокот на кампањата „На рапорт со ЈОФЕ“ стана интегрален дел од вестите на А1. 
Во вестите се реализирани интервјуа со Љубомир Фрчковски и со Калина Габер од СДСМ, Радмила Шеќеринска од СДСМ , Љубчо Георгиевски од ВМРО НП, Руфи Османи од НДП, судијката Маргарита Цаца Николовска, Џулијан Јетис од набљудувачката мисија на ОБСЕ/ОДИХР и разговор со гостите Лидија Димовска од Македонскиот центар за европско образование и Калина Габер од СДСМ.
За другите партии се известуваше со следнава минутажа: Обединети за Македонија - 1:14:37, на ВМРО НП – 1:07:14, ДУИ - 0:22:38, ЛДП – 0:36:42, ДПА – 0:17:30, Нова демократија – 15 минути и 12 секунди, Демократска десница – 2 минути и 43 секунди, НДП – 11 минути и 46 секунди, Достоинство 2 минути и 6 секунди. Кај директното обраќање за Обединети за Македонија има 45 минути и 37 секунди, за ВМРО НП 41 минута и 11 секунди, за ДУИ 12 минути и 3 секунди, за ЛДП 21 минута и 12 секунди, за ДПА 12 минути и 47 секунди, Нова демократија 11 минути и 26 секунди, една минута и 9 секунди за Демократската десница, седум минути и 27 секунди НДП и Достоинство една минута и 49 секунди. Четири минути за редовните активности на власта и 20 минути и 16 секунди за активностите во функција на кампањата од кои 13 минути се однесуваат на премиерот и министрите.
Интервју: А1 телевизија реализираше интервјуа само со неколку лидери на опозициони партии: Љубе Бошкоски од Обединети за Македонија, Јован Манасиевски од ЛДП, Имер Селмани од Нова демократија, Бранко Црвенковски од СДСМ, Филип Петровски од Демократска десница и Стојанче Ангелов од Достоинство. Последниот ден од изборната кампања се обиде да организира соочување на двајцата кандидати за премиер, Никола Груевски од ВМРО-ДПМНЕ и Радмила Шеќеринска од СДСМ. Бидејќи Груевски го одбил учеството, А1 направи интервју со Шеќеринска со вкупно времетраење од 44 минути и 59 секунди. Интервју со Шеќеринска беше реализирано и на самиот почеток на кампањата во рамки на емисијата „Индекс“. Неговото времетраење беше 10 минути и 45 секунди. 

Информативна програма: Актуелно-информативната програма беше фокусирана на емисијата „Фармер“, која за тема ги имаше или тековните, практични земјоделски проблеми или, пак, проектирани во рамки на аграрната политика адаптирана на македонски услови. И двете изданија, од 22 мај и од 29 мај целосно се посветени на концептите за аграрната политика на СДСМ, бидејќи непосредни учесници во емисијата се: Ленче Николовска, Цветанка Иванова, Панче Орцев, кои како кандидати за пратеници на СДСМ ја претставуваат својата политичка платформа пред земјоделците од Кавадарци и од Струмица, а  потоа е емитуван и прилог на истата тема, со кој се презентирани ставовите на Зоран Заев од СДСМ. 

Сличен е пристапот и на емисијата „Меѓу народот“, од 28 мај и од 3 јуни, а за истата тема презентирани се ставовите на Ленче Николовска и на Јани Макрадули, кандидати на СДСМ, кои се соочуваат со жителите на повеќе македонски села, при што, во иста функција е и прикажаната политичка активност на нивниот коалициски партнер Фијат Цаноски од ПЕИ. 

На 26 мај, изданието на политичкиот магазин „Еврозум“ прави пресек на забелешките од Европската Комисија во врска со напредокот на Република Македонија, а го анализира и текот на изборната кампања. 

Други забелешки: На ТВ А1 речиси секојдневно се емитуваа спотови со нарачател „И јас сум А1“ (вкупно 30 минути и 18 секунди) со кои се најавуваа митинзите на дел од опозиционите партии, како и спотови без означен нарачател со вкупно времетраење од 52 минути и 7 секунди кои говореа за тешката состојба во Македонија како резултат на владеењето на Груевски и апелираа до гледачите / гласачите да гласаат за онаа опција која ќе ù помогне на Телевизијата да опстане по завршувањето на изборниот процес. Промотивните најави за „Фармер“ и за „Меѓу народот“, како и самите емисии се користеа за да се емитуваат изјави на претставници на Коалицијата предводена од СДСМ; а најавите за средбите на уредниците на А1, Коха е ре, Шпиц и Време со граѓаните - за да се пласираат изјави против власта.

ТВ Сител

Вести: Времето посветено на следењето на кампањите сочинува 5 часа и 12 минути и известувањето е драстично неизбалансирано. На Коалицијата предводена од ВМРО ДПМНЕ и се посветени 3:45:47, додека на Коалицијата предводена од СДСМ 0:37:47 што претставува најголем дисбаланс во времето за прилозите за кампања. Разликата е драстична и кај директните обраќања (2:15:52 за ВМРО ДПМНЕ наспроти 00:16:11 ЗА СДСМ). За време на целата кампања телевизијата правеше најави за прилози со директно јавување и обраќање на кандидати на Коалицијата ВМРО-ДПМНЕ пред почетокот на митинзите, што не беше случај со другите партии. Во извештаите од митинзите на ВМРО ДПМНЕ секогаш имаше директни обраќања додека извештаите за митинзите на останатите партии беа претежно куси и многу често без директни обраќања. Чести беа кусите збирни извештаи за митинзите на повеќе партии.
Сител многу често емитуваше прилози со негативна рамка и негативни коментари за опозицијата. Се емитуваа прилози со негативни реакции на граѓаните на кампањата на опозицијата. Најчесто се среќаваа отворено негативни дури и навредливи и недолични коментари за опозицијата и за сите нејзини поддржувачи. Во неколку случаи имаше директно повикување да се гласа за едната опција, а не за другата, да не се гласа за малите партии. Се емитуваа прилози во кои се шпекулираше дека некои печатени весници се поврзани со опозицијата, а кон крајот од кампањата негативните коментари насочени кон А1 телевизија и СДСМ, зачестија и станаа поагресивни и подолги. Во овој период беа намалени и прилозите за активностите на партиите на Албанците во Македонија и за помалите опозициски партии. Прилозите за резултатите на власта и за Манифестот на ВМРО ДПМНЕ секогаш беа позитивно врамени и често придружени со изјави од министри и претставници од други државни органи.
Имаше неколку интервјуа во вести: со генерал Горан Стојков, министерот Зоран Сатвревски, Џејсон Мико политички аналитичар од САД.

Партиите што имаа поголем интензитет на кампања се малку застапени. Распоредот на времето во прилозите за другите партии е следниов: две минути и 5 секунди за Достоинство, 0:10:17 за Обединети за Македонија, 0:12:20 за ВМРО НП (две минути и пет секунди за директни обраќања), 00:01:08 за СДУ, ДУИ – 7 минути и 42 секунди со 3 минути и 33 секунди директно обраќање, 00:02:08 за ЛДП од кои 50 секунди директно обраќање, ДПА – 6 минути 24 секунди (една минута и 26 секунди за директно обраќање), Нова демократија – 3 минути и 53 секунди (18 секунди директно обраќање), 13 секунди за Демократската десница и НДП една минута и 3 секунди.
За редовните активности на власта се известувало во прилози со времетраење од 1 час и 20 минути, а за активностите на власта во функција на кампањата 1:48:53 од кои 1:09:48 за работата на централната извршна власт, при што 44 минути се директни обраќања на функционерите.
Интервју: ТВ Сител емитуваше само едно интервју за време на изборната кампања со премиерот и лидер на ВМРО-ДПМНЕ, Никола Груевски. Интервјуто траеше вкупно 1 час 22 минути и 31 секунда.

Други забелешки: Од 21 мај до 3 јуни, во различни периоди од програмската шема секојдневно се емитуваше музичкиот спот  „Предавници и јунаци“ на Соња Тарчуловска, имплицитно насочен против Љубе Бошкоски, кандидатот за пратеник и претседател на Обединети за Македонија. 

Две изданија, од 21 и од 22 мај, на емисијата насловена „Не ми е јасно“, која ја води актерката Весна Петрушевска-Тренкоски, претставуваат политичка сатира која ги коментира политичките кариери и активности на кандидати за пратеници од СДСМ и од ЛДП. 

На 24 мај, редакцијата на забавната емисија „Бекстејџ“, промовираше нова практика во медиумскиот приод кон политичката кампања: новинарска екипа известува во живо од митинзите на Коалицијата на ВМРО ДПМНЕ. Ваквата практика продолжи на: 25, 29, 30, и на 31 мај, а се известуваше од митинзите на Коалицијата од повеќе градови низ државата. 

Непосредно пред почетокот на изборниот молк, на 3 јуни, беа емитувани спотови насловени – „Јас не сум А1, јас плаќам данок“.           

ТВ Канал 5 

Вести: На оваа телевизија кампањата е следена со прилози со времетраење од 4 часа и 4 минути. Известувањето за изборните активности на организаторите на кампања е неизбалансирано во корист на Коалицијата предводена од ВМРО ДПМНЕ – 1 час 56 минути и 48 секунди наспроти 54 минути и 56 секунди за Коалицијата предводена од СДСМ. За останатите опозициски партии од македонскиот политички блок е одвоено многу малку време. Известувањето за активностите на партиите од албанскиот политички блок е врамнотежено што се однесува на ДУИ и ДПА, меѓутоа воопшто не е одвоено време за Нова демократија. Во бројки, времето е распределено на следниов начин: една минута и 48 секунди за Достоинство, 4 минути и 31 секунда за Обединети за Македонија, 2 минути и 6 секунди за ВМРО НП, 57 секунди за Социјалдемократската унија, 31 минута и 43 секунди за ДУИ, 19 минути и 20 секунди за ДПА, една и пол минута за Демократската десница, 10 и пол минути за НДП. Директното обраќање е распоредено вака: Коалицијата предводена од ВМРО ДПМНЕ – 0:51:14, Коалицијата предводена од СДСМ – 0:11:21, 31 секунда за Социјалдемократската унија, за ДУИ – 0:05:36, за ДПА – 0:05:26, НДП – 0:03:09. 

Еден час и 9 минути се одвоени за прилозите произлезени од редовното функционирање на државата, а 23 минути и 52 секунди за активностите на власта во функција на кампања.
Во рамките на вестите реализирани се две интервјуа: едното со Ѓорге Иванов, претседател на РМ и второто со европарламентарецот Чарлс Танок.
Карактеристично за известувањето на оваа телевизија е позитивното врамување на прилозите за програмата на ВМРО ДПМНЕ од една страна и негативно врамување на прилозите за СДСМ, дури и кога станува збор за деманти од опозициската партија (реакцијата на СДСМ е најавена како „и покрај сите докази СДСМ обвинува“ додека на телоп стои текст „СДСМ се брани со обвинувања“). Ова оди дотаму што се емитува и новинарски коментар за „ мрачните сценарија на СДСМ и поддршката од медиумите на Рамковски“.
Интервју: ТВ Канал 5 емитуваше неколку интервјуа во периодот на кампањата. Во рамки на трите изданија на емисијата „Миленко Неделковски Шоу“ за време на изборната кампања гости се: (1) Во првата емисија со вкупно времетраење од 1 час 41 минута и 27 секунди, премиерот на Р.М и претседател на ВМРО-ДПМНЕ, Никола Груевски. Оваа емисија е репризирана уште еднаш на 21 мај; (2) Во втората емисија со вкупно времетраење од 1 час 21 минута и 44 секунди, генералот Горан Стојков и Ивица Боцевски од ЛДП; и (3) Во третата емисија, со вкупно времетраење од 49 минути и 30 секунди, новинарите Панде Колемишевски и Мирка Велиновска. Оваа емисија е прекината поради технички проблеми. Миленко Неделковски реализираше уште две интервјуа во периодот на кампањата, на 1 јуни 2011 година, со европарламентарците Берн Посел (19 минути и 46 секунди) и Чарлс Танок (25 минути и 26 секунди) кои беа дојдени да ја поддржат кампањата на ВМРО-ДПМНЕ. Во емисијата „Здраво Македонијо“ емитувана последниот ден од изборната кампања гостин е Влатко Ѓорчев од ВМРО-ДПМНЕ кој говори на теми поврзани со изборите и партиските ветувања. Иако, Миленко Неделковски повеќепати најави дека опозицијата одбива да учествува во неговите емисии, сепак во интервјуата на Канал 5, генерално, се забележува тенденција гости да бидат или претставници на владејачката партија или други субјекти чии ставови се во прилог на владејачката партија.   

Дебатни емисии: Емитувани се две дебатни емисии во рамки на емисијата „Избори се“, каде поканети се само дел од политичките партии и Коалиции кои имаат поднесено свои листи со кандидати за пратеници, според интенциите (упатените покани) на медиумот, организаторите на изборна кампања кои имаат листи во најмалку четири изборни единици. Во првата емисија, околу економските платформи на партиите и Коалициите, соочување во студиото на Канал 5 имаа претставници на Коалицијата предводена од СДСМ, ДУИ и ЛДП. Биле поканети и претставници на Коалицијата предводена од ВМРО ДПМНЕ и од партијата на Руфи Османи, НДП, но тие не партиципираа во дебатата. Второто соочување беше меѓу претставници на подмладоците на СДСМ, ДУИ и ДПА. Подмладокот на ВМРО ДПМНЕ не се одѕвал на поканата на медиумот. Дебатни емисии со претставници на другите организатори на изборна кампања кои имаат најмалку по 4 кандидатски листи, не беа емитувани.

Информативна програма: Во рамките на жанрот актуелно-информативна програма со документаристички пристап, што значи дека покрај актуелните политички теми на гледачот му е посочена и архивска граѓа која на аналитичкиот приод му затемелува критичка платформа, емитувани се редовните изданија на емисиите „Код“ и „Во центар“. Темата се – Изборите 2011 година, но опсегот на новинарскиот интерес се протега од тековната изборна кампања и поставеноста на политичките актери, преку гласањето на дијаспората како нов аспект на изборниот процес, до – кандидатите за пратеници и нивните некогашни општествени / граѓански интереси. Емитувани се четири премиери, а 11 репризи се емитувани на ТВ Канал 5 Плус. 

Занимливо е дека актуелно-информативната емисија „Х / 0“ ја сврте својата новинарска љубопитност кон политичките ставови и гледишта на јавни личности кои не се непосредно вклучени во македонската политичка сцена. Така, на пример, во изданието на оваа емисија од 16 мај гостуваат Љупчо Бубо Каров и Лидија Кочовска. 

Други забелешки: На 23 мај (реприза на 24 мај), Есма Реџепова, кандидатката за пратеник од редовите на Коалицијата на ВМРО-ДПМНЕ беше гостинка во говорното шоу „Заеднички ручек“, заедно со Елизабета Канческа – Милевска, актуелната министерка за култура (ВМРО ДПМНЕ).

Музичкиот спот „Предавници и јунаци“ на Соња Тарчуловска, имплицитно насочен против Љубе Бошкоски, кандидатот за пратеник и претседател на Обединети за Македонија, емитуван е во повеќе наврати на: 24, 25, 28, 29, и на 30 мај. Потоа, пак, кога на 31 мај пејачката Тарчуловска беше гостинка во говорното шоу „Заеднички ручек“, спотот редовно се емитуваше сè до 2 јуни, непосредно пред завршувањето на изборната кампања. На 1 јуни (реприза на 2 јуни), гостинка во истото говорно шоу е и Гордана Јанкуловска, министерката за внатрешни работи (ВМРО ДПМНЕ).

ТВ Телма

Вести: Оваа телевизија избалансирано ја следеше изборната кампања. Известуваше за активностите на 13 субјекти што во вестите се сумира како вкупно 4 часа и 19 минути со тоа што водеше сметка рамномерно да го распредели времето меѓу нив, според бројот на листи на потврдени кандидати. За Коалицијата на ВМРО ДПМНЕ е одвоено 1:08:19, за Коалицијата на СДСМ 1:18:12, за Достоинство 13 минути и 21 секунда, за Обединети за Македонија 17 минути и 5 секунди, за ВМРО НП 9 минути и 4 секунди, за Социјалдемократската унија 5 минути, за ДУИ 20 минути и 58 секунди, за ЛДП 17 минути и 16 секунди, за ПОДЕМ една минута и 40 секунди, за ДПА 10 минути и 8 секунди, Нова демократија 6 минути и 8 секунди, за Демократска десница 50 секунди, НДП 7 минути и 40 секунди. Кај директното обраќање, распоредот на времето е следниов: Коалицијата на ВМРО ДПМНЕ 0:34:36, за Коалицијата на СДСМ 0:39:43, за Достоинство 7 минути и 25 секунди ,за Обединети за Македонија 11 минути и 39 секунди, за ВМРО НП 5 минути и 4 секунди, за Социјалдемократската унија 2 минути 43 секунди, за ДУИ 8 минути и 48 секунди, за ЛДП 11 минути и 58 секунди, за ПОДЕМ една минута и 16 секунди, за ДПА 4 минути и 35 секунди, Нова демократија 3 минути и 41 секунда, за Демократска десница 46 секунди. Телма се одлучи да известува за активностите на власта во функција на кампања заземајќи критички став кон ваквата практика и оттаму кај неа се појавуваат реакции на опозициските партии во ваквите прилози како и на други институции од кои Телевизијата бараше став по ова прашање. Исто така, повеќе е известувано за редовните активности на власта (еден час и пет минути) отколку за активностите искористени за кампања (49 минути).
Интервју: ТВ Телма емитуваше само едно интервју за време на кампањата и тоа со Радмила Шеќеринска од СДСМ. Интервјуто траеше 56 минути и 24 секунди и беше репризирано уште еднаш.

Дебатни емисии: Реализираше и 4 дебатни емисии исклучиво со претставници на политички партии. Во три ставовите ги соочија претставници на дел од партиите кои се во власта (ДУИ, ДОМ, Демократски сојуз) со некои од опозициските партии (СДСМ, ВМРО НП, Нова демократија, ЛДП, Достоинство, Обединети за Македонија, Демократска десница и СДУ), а во една дебатираа само претставници од опозицијата (СДСМ, ВМРО НП, Достоинство, Демократска десница). ВМРО ДПМНЕ, како што информираше медиумот, иако биле поканети да земат учество во четирите емисии, не одговориле на повикот. Претставници на СДСМ учествуваа во сите дебати. Во емисиите не учествуваа и некои од политичките партии (ДПА, ПОДЕМ, СДПМ) со ист број или повеќе листи од партиите кои беа во студиото на ТВ Телма. Четирите дебатни емисии се и репризирани.

ТВ Алсат - М

Вести: За покривање на кампањата, ТВ Алсат одвои 4 часа и 52 минути. Оценката е дека известувањето е избалансирано: за Коалицијата на ВМРО ДПМНЕ е одвоено 50 минути и 41 секунда (директни обраќања 19 минути и 46 секунди), за Коалицијата предводена од СДСМ 52 минути и 31 секунда  (директни 21 минута и 48 секунди), за Обединети за Македонија 2 минути и 47 секунди (директни обраќања 1 минута и 33 секунди), за ВМРО НП 47 секунди, за ДУИ 54 минути и 11 секунди (директни 24 минути и 42 секунди), ДПА 44 минути и 57 секунди (директни обраќања 20 минути и 54 секунди), Нова Демократија 37 минути и 42 секунди (директни обраќања 18 минути и 19 секунди), Демократска десница 2 минути и 12 секунди (директни обраќања 1 минута и 30 секунди), НДП 38 минути и 58 секунди (директни обраќања 16 минути и 37 секунди), ДУА 1 минута и 58 секунди (директни обраќања 1 минута и 8 секунди).

За редовните активности на извршната власт се издвоени 40 минути и 26 секунди, а во функција на кампањата за Владата се одвоени 13 минути и 20 секунди (директни обраќања 16 минути и 19 секунди). 

Интервју: ТВ Алсат М реализираше неколку интервјуа поврзани со изборната кампања во рамките на различни емисии. Во емисијата „Отворено студио“ беше направено интервју со аналитичарот Ризван Сулејмани кој правеше анализа на програмите на партиите од албанскиот политички блок. Емисијата беше репризирана уште еднаш. Во емисијата „Патот кон“ имаше интервју со американскиот амбасадор Филип Рикер. И ова интервју беше репризирано уште еднаш. Во двете изданија на емисијата „На здравје шишање“ во периодот на кампањата се реализирани интервјуа со новинарот Роберт Поповски и со директорот на агенцијата „New moment“, Сашо Пешев кои ја анализираа кампањата од аспект на новинарството и односите со јавноста. Двете интервјуа беа репризирани уште по еднаш. ТВ Алсат М емитуваше интервјуа и со кандидати во изборниот процес. Во рамки на емисијата „Неделно интервју“ направи интервјуа со Радмила Шеќеринска од СДСМ (10 минути и 17 секунди) и со Гордана Јанкуловска од ВМРО-ДПМНЕ (10 минути и 22 секунди) притоа отстапувајќи им речиси идентично време. Во емисијата „Диагноза“ која не е поврзана со изборите беше регистрирано интервју со Есма Реџепова, кандидат на Коалицијата на ВМРО-ДПМНЕ. Интервјуто беше за новите музички проекти и за музичката кариера на пејачката. Емисијата беше репризирана уште двапати. 

Дебатни емисии: Емитувани се пет дебатни емисии со претставници на политички партии. Четири од дебатите се исклучиво со претставници на албанскиот политички блок и тоа од ДУИ, Нова демократија и НДП, а ДПА како што истакнува медиумот, не ги прифаќала поканите за учество. Во петтата дебатна емисија покрај трите споменати партии, партиципираше и СДСМ, а ВМРО ДПМНЕ по примерот на ДПА, не ги удостои со учество телевизијата и публиката. ТВ Алсат М направи и обид на една маса да ги седне претставниците на партиите од македонскиот политички блок, но поради повторното неприфаќање на поканата од страна на ВМРО ДПМНЕ, редакцијата се откажала од дебата меѓу другите претставници, со цел, како што истакнува водителот, телевизијата да не го наруши принципот на избалансираност во македонскиот политички блок. Наместо планираната дебата со партиите од македонскиот политички блок, ТВ Алсат М просторот им го отстапи на аналитичарите кои дискутираа затоа зошто некои од партиите ги одбегнуваат телевизиските соочувања. На тема Избори, Алсат М емитуваше уште две дебатни емисии, едната реализирана со новинари, а втората со експерти, аналитичари.
ТВ Алб

Вести: Во вестите на ТВ Алб прилозите посветени на следење на изборната кампања сочинуваат 5 часа и 37 минути. Има драстична неизбалансираност во известувањето за активностите на партиите на Албанците во Македонија: за ДУИ е одвоено 1 час 10 минути и 17 секунди (31 минута и 4 секунди директни обраќања), додека за ДПА речиси двојно повеќе 2 часа 2 минути и 32 секунди (53 минути за директно обраќање). За двете големи коалиции телевизијата отстапи рамномерно време - Коалицијата предводена од ВМРО ДПМНЕ 49 минути и 4 секунди (7 минути и 28 секунди за директно обраќање), за Коалицијата предводена од СДСМ 50 минути 48 секунди (4 минути и 16 секунди директни обраќања). Медиумот известувал и за други организатори на кампања, но со помали минутажи: за Обединети за Македонија 3 минути 38 секунди (1 минута и 58 секунди директно обраќање), ВМРО НП 4 минути и 46 секунди (2 минути и 12 секунди директни обраќања) ЛДП 39 секунди (30 секунди директно обраќање), за НДП 12 минути 44 секунди, за Нова демократија 16 минути и 29 секунди, за ДУА една минута и 12 секунди, за ПДП 4 минути и 54 секунди (една минута и 54 секунди за директно обраќање). За редовните активности на власта се зборува во прилози кои траат вкупно 15 минути и 49 секунди, а за активности на власта во функција на изборна кампања - 6 минути и две секунди.

Интервју: ТВ Алб емитуваше само едно интервју за време на кампањата. Интервјуто беше со Мендух Тачи, лидерот на ДПА, а со него разговараа новинари од ТВ А1 и ТВ Коха од Тетово, од весникот Коха и аналитичарот Џелал Незири. Интервјуто траеше 2 часа и 9 минути, а се разговараше за изборната платформа на ДПА.

Дебатни емисии: ТВ АЛБ планирала 7 дебатни емисии, во најголем дел дуели (4) меѓу двете големи партии на Албанците во Македонија, ДУИ и ДПА. Но, во ниту еден од четирите обиди, телевизијата не успеала во намерата, на иста маса да седнат претставници на ДУИ и ДПА. Партијата на Ахмети, според изјавите на водителите, иако била уредно известувана, не се појавувала на планираните дуели, па така истите се претворале во интервјуа со претставниците од ДПА. Еден дуел беше реализиран со претставници од ПДП и ДУА, иако од страна на телевизијата било замислено да се емитува поширока дебата меѓу двете споменати партии и Нова демократија и НДП. Последниве две партии не се одѕвале на поканата на медиумот. Уште две емисии планирани како дебати се претвориле во интервјуа со претставници на ДПА, бидејќи партиите (ДУИ, НД и НДП) ги игнорирале поканите на телевизијата. Простор за учество на партии од македонскиот политички блок, кои иако имаат еднаков број листи со кандидати за пратеници како и партиите од албанскиот политички блок, на ТВ АЛБ не е отстапен. Споменатите, сега во суштина 6 интервјуа со ДПА и еден дуел меѓу ПДП и ДУА, се репризирани вкупно 12 пати. 

Информативна програма: На 2 јуни, актуелно-информативната емисија „Спектар“ се фокусира врз политичките активности на албанските партии и на општествениот статус на Албанците во Скопје и општо во Република Македонија. Темата е реализирана како новинарски осврт, и трае 30 минути (репризирана е на 3 јуни). 

ТВ Алфа

Вести: Во вестите на телевизија Алфа за следење на изборната кампања е одвоено 4 часа 56 минути и 25 секунди. Според квантитативните показатели, ТВ Алфа известува избалансирано за двете големи коалиции: за коалицијата на ВМРО ДПМНЕ е одвоено 1:30:30  (директни обраќања 33 минути и 7 секунди),  додека за онаа на СДСМ 1:48:09 (директни обраќања 51 минута и 27 секунди). Минутажата за останатите партии, особено за партиите од албанскиот политички блок е помала: Обединети за Македонија 26 минути и 28 секунди (директни обраќања 18 минути и 25 секунди), ВМРО НП 11 минути и 26 секунди (директни обраќања 8 минути и 8 секунди), СДУ 48 секунди (директни обраќања 31 секунда), ДУИ 11 минути и 54 секунди (директни обраќања 9 минути и 11 секунди), ЛДП 12 минути и 22 секунди (директни обраќања 9 минути и 34 секунди), ПОДЕМ 46 секунди (директни обраќања 31 секунда), ДПА 6 минути и 38 секунди (директни обраќања 5 минути и 25 секунди), Нова демократија 6 минути и 12 секунди (директни обраќања 4 минути и 37 секунди), Демократска десница 5 минути и 35 секунди (директни обраќања 3 минути и 47 секунди), НДП 5 минути и 53 секунди (директни обраќања 4 минути и 29 секунди), Достоинство 9 минути и 19 секунди (директни обраќања 5 минути и 57 секунди). 

За редовните активности се издвоени 47 минути и 46 секунди, додека за оние во функција на кампањата 1 час 18 минути и 51 секунда. Претставниците на  централната власт имаат директни обраќања со времетраење 23 минути и 14 секунди. 

Обележје на прилозите за проектите на Владата и за нејзините активности во функција на кампања е негативната рамка. Негативната конотација е специфика и на известувањето за активностите на ВМРО ДПМНЕ, при што акцентот е ставен на ветувањата во нивната програма.
Дебатни емисии: ТВ Алфа емитуваше најмногу дебатни емисии од сите телевизиски програмски сервиси на државно ниво, терестријални и сателитски, вкупно 18. Најголем дел од дебатите (14) беа реализирани со претставници на политичките партии или коалиции кои учествуваа во изборниот процес. Соочувања на разни теми имаа организаторите на изборна кампања кои имаа најмалку 4 листи со кандидати за пратеници во исто толку изборни единици. Исклучок се ПОДЕМ и СДПМ, кои иако имаа по шест кандидатски листи, воопшто не беа поканети нивни претставници во реализираните дебати. Медиумот, според најавите на водителите на дебатите, покани за учество во 14-те емисии редовно упатувал до ВМРО ДПМНЕ, но тие не ги прифаќале. Затоа пак Коалицијата предводена од СДСМ ги прифатила сите покани и учествувала во сите дебати организирани со политички претставници. Следува ДУИ, којашто добила 12 покани, а учествувала во 10 емисии, потоа ЛДП со 11 учества, ВМРО НП со 7 покани и 6 учества, Достоинство и Нова демократија со по 6 учества, ДПА која 3 пати се одзвала на поканите, а 2 пати не учествувала, СДУ, НДП и Обединети за Македонија со по две учества и Демократската десница која добила една покана и ја искористила. Секоја од 14-те дебатни емисии е репризирана по еднаш. ТВ Алфа дополнително емитуваше уште 4 дебатни емисии, од кои три со новинари од повеќе медиуми и една со универзитетски професори – аналитичари. Три од нив беа и репризирани. 

Информативна програма: Во рамките на актуелно-информативниот жанр ги бележиме: „Маркет 168“, „Вин-Вин“ и „Европа сега“. Сите три емисии, секоја за својот домен на општествен интерес, на изборниот процес му пристапиле со критички опсервации главно на независни експерти и на професионалци непосредно засегнати од политичките понуди во изборната кампања. Така, при економската анализа на политичките ветувања, „Маркет 168“ ги соочува ставовите на релевантни претставници на трите стопански комори од Република Македонија; „Вин-Вин“ преку ставовите на неколкумина македонски новинари-аналитичари ја опсервира политичката кампања и нејзините поврзаности со тековите во јавната сфера на интерес, а магазинот„Европа сега“ ги посочува актуелните проблеми околу визната либерализација. 

На 27 мај, емитувана е актуелно-информативната емисија „Карпошвизија“ која е целосно посветена на активностите на локалната власт во Општина Карпош, чиј градоначалник е Стевче Јакимовски, кандидат за пратеник на Коалицијата предводена од СДСМ.  

ТВ 24 Вести

Вести: За медиумско покривање на изборната кампања, ТВ 24 вести издвоила вкупно 3 часа и 26 минути, при што известувањето за активностите на организаторите е релативно избланасирано – медиумот вложил напор да ги покрие активностите на што поголем број учесници во изборите при што некои од помалите партии имаат добиено повеќе време отколку другите партии со ист број листи на кандидати, а кампањата на партиите на Албанците во Македонија е следена со мал интензитет. Времето е распределено на следниов начин: за Коалицијата на ВМРО ДПМНЕ е одвоено 1 час 1 минута и 5 секунди (директни обраќања 23 минути и 10 секунди), за Коалицијата предводена од  СДСМ 53 минути и 48 секунди (директни обраќања 23 минути и  18 секунди), за Достоинство 6 минути и 54 секунди (директни обраќања 3 минути и 34 секунди), за Обединети за Македонија 12 минути и 41 секунда (директни обраќања 5 минути и 6 секунди), за ВМРО НП 4 минути и 40 секунди (директни 1 минута и 4 секунди), за СДУ 16 минути и 8 секунди (директни 7 минути и 6 секунди), за ДУИ 4 минути и 58 секунди (директни 2 минути и 11 секунди), ЛДП 17 минути и 6 секунди (директни обраќања 7 минути и 41 секунди), ДПА 2 минути и 12 секунди (директни обраќања 43 секунди), Нова демократија 3 минути и 11 секунди, Демократска десница 17 минути  и 48 секунди (директни обраќања 7 минути и 45 секунди), Европска партија на Македонија 5 минути и 11 секунди (директни обраќања 3 минути и 5 секунди). 
Медиумот имаше ист критички став кон сите организатори на изборна кампања.
За активностите на извршната власт е одвоено вкупно 1 час 25 минути и 21 секунди, од кои за редовни активности  55 минути и 23 секунди, а нешто помалку време за активностите во функција на кампањата - 29 минути и 58 секунди. Од ова време, на директни обраќања за Владата и министрите отпаѓа 16 минути и 50 секунди.

Интервју: ТВ 24 Вести емитуваше повеќе интервјуа во кои тема беа изборите. На самиот почеток од кампањата емитуваше интервју со Субхи Јакупи, заменик претседател на ДИК. Интервјуто беше репризирано уште двапати. За тоа како политичарите го градат имиџот разговараше со комуникологот Петар Арсовски. Ова интервју беше репризирано четири пати. За тоа што не очекува на 5 јуни, на последниот ден од кампањата, медиумот разговараше со проф. Билјана Ванковска. Интервјуто беше репризирано уште еднаш истиот ден. Со кандидати во изборниот процес беа реализирани само две интервјуа – едно со претставник од опозициона партија, друго со претставник од партија што е во Коалиција со ВМРО-ДПМНЕ. Првото интервју беше со Ивица Боцевски од ЛДП, а второто со Павле Трајанов од Демократски сојуз. Двете интервјуа беа репризирани уште по двапати.

Дебатни емисии: Медиумот емитуваше 5 соочувања – дуели, во коишто главно меѓусебно ставовите ги сопоставија претставници на помалите опозициски партии од македонскиот политички блок (ВМРО НП и Достоинство, Демократска десница и ЛП (дел од Коалицијата на СДСМ), ДОМ и НСДП (првата дел од Коалицијата на ВМРО ДПМНЕ, а втората на Коалицијата СДСМ), ПОДЕМ и СДУ, Достоинство и ОМ). На дуел телевизијата поканила претставници и на две партии од албанскиот политички кампус, Нова демократија и НДП. Од НДП го откажале присуството и бил реализиран разговор само со претставникот на Нова демократија. Во соочувањата не учествуваа партиите на власт (ВМРО ДПМНЕ и ДУИ) и поголемите опозициски партии (СДСМ и ДПА). Наведените дуели се репризирани вкупно 16 пати.

Информативна програма: Гласањето на дијаспората, рекапитулација на медиумската кампања за изборите и третманот на етничките заедници во програмите на политичките партии – тоа се трите теми кои информативната редакција ги обработи во редовната емисија „24 тема“, од 30 мај до 3 јуни, со неколкукратни репризи во различни периоди од програмската шема. Како гости аналитичари се појавија главно независни политички аналитичари во чиј домен влегува и анализата на јавното мислење, додека ставот на политичарите кои се појавуваат и како кандидати во изборниот процес, во овој медиумски облик доби третман или на архивска граѓа или на актуелна снимка искористена како илустрација на новинарскиот коментар. 

ТВ АБ Канал

Вести: Поради тоа што следењето на изборните активности е концентрирано на двете големи коалиции, известувањето во вестите на ТВ АБ канал е неизбалансирано: за Коалицијата на ВМРО ДПМНЕ е одвоено 01:43:16 (директни обраќања 40 минути и 7 секунди), за Коалицијата предводена од СДСМ 01:12:40  (директни 24 минути и 58 секунди). За другите организатори на изборна кампања е одвоено многу малку време: за Обединети за Македонија 4 минути и 1 секунда, за ВМРО НП 4 минути и 29 секунди (директни обраќања 1 минута и 18 секунди), за СДУ 2 минути и 18 секунди (директни обраќања 1 минута и 9 секунди), за ДУИ 1 минута и 43 секунди (директни обраќања 1 минута и 12 секунди), ЛДП 5 минути и 29 секунди (директни обраќања 1 минута и 46 секунди), ДПА 1 минута и 55 секунди (директни обраќања 1 минута и 8 секунди), Нова демократија 1 минута и 26 секунди (директни обраќања 31 секунда), Демократска десница 2 минути (директни обраќања 1 минута и 20 секунди), Достоинство 53 секунди. 

За активностите на извршната власт е одвоено вкупно 2 часа 23 минути и 54 секунди, од кои за редовни активности - 01:01:02, а нешто повеќе време за активностите во функција на кампањата - 1 час 22 минути и 52 секунди. Од ова време, на директни обраќања отпаѓа 24 минути и 23 секунди. Вкупното време на прилозите за следење на кампањата во вестите на АБ Канал е 3 часа и 20 минути.
ТВ АБ Канал емитуваше повеќе интервјуа во рамките на вестите. Најголем дел од емитуваните интервјуа се со претставници од институциите на власт во Република Македонија. Реализирани се следниве интервјуа: со Гордана Јанкуловска, Министер за внатрешни работи и кандидат на ВМРО-ДПМНЕ (20 минути) – интервјуто е репризирано пет пати; со Михајло Маневски, Министер за правда (30 минути); со Трајко Велјановски, Претседател на Собранието на Р.М во претходниот состав и кандидат на ВМРО-ДПМНЕ (24 минути) – интервјуто е репризирано уште двапати; и со Никола Тодоров, Министер за образование и кандидат на ВМРО-ДПМНЕ (26 минути) - интервјуто е репризирано уште еднаш. Медиумот реализираше и четири интервјуа со претставници на политички партии: со Бојо Андревски, претседател на Партијата на правдата (25 минути) – репризирано уште двапати; со Ермира Мехмети Деваја од ДУИ (18 минути) – репризирано уште двапати; со Лазар Еленовски од СДУ (17 минути) – репризирано уште еднаш; и со Влатко Ѓорчев од ВМРО-ДПМНЕ (11 минути и 40 секунди) – без реприза во периодот на кампањата. На тема поврзана со изборите е реализирано и интервју со Ѓорѓи Сламков, декан на Правниот факултет на Европски универзитет. Интервјуто е репризирано уште еднаш.

Информативна програма: Во врска со изборната кампања евидентирани се куси новинарски прилози – вести или извештаи, врамени во изданието на „Магазин“ од 21 мај, 22 мај, 28 мај и 29 мај (реприза од 28).

Други забелешки: Во емисијата „Дајте ни крилја“, премиерно емитувана на 16 мај (и репризирана на 17, на 21 и на 22 мај) посветена на лица со посебни потреби, беше емитуван и прилог за придонесот во оваа смисла на Ивица Конески, градоначалникот на Општина Аеродром. 

Промоцијата на музичкиот спот „Предавници и јунаци“ на Соња Тарчуловска, емитувана е во рамките на забавно-музичката емисија „Клуб Ин“ на 20 мај (репризно во вечерниот термин на истиот датум , а потоа и на 21 јуни). Последователно, во истата емисија спотот се емитуваше и на 22, 23, 25, 28, и 31 мај, и на 1 и на 3 јуни 2011 година.

ТВ Сител 3

Вести: На оваа телевизија се анализирани две изданија вести кои се реприза од вести емитувани на Сител во текот на претпладнето, односно тие не се опфатени со анализата на Сител. Прилозите за кампањата претставуваат 56 минути од овие вести што е недоволно време за да се извлечат методолошки оправдани генерализации за избалансираноста на известувањето во двенеделниот период.

Други забелешки: Од 21 мај до 3 јуни, во различни периоди од дневната програмска шема емитуван е музичкиот спот  „Предавници и јунаци“ на Соња Тарчуловска, имплицитно насочен против Љубе Бошкоски, кандидатот за пратеник и претседател на Обединети за Македонија. 

ТВ Канал 5 Плус
Вести: На оваа телевизија се емитувани две попладневни изданија на вести, но прилозите за активностите на политичките субјекти емитувани во текот на кампањата е премал за да се извлечат генерализации (1 час и 45 минути) кои би биле методолошки оправдани.

Интервју: Медиумот не го испочитува принципот на избалансираност во интервјуата. Во периодот на изборната кампања на ТВ Канал 5 Плус беа емитувани по неколку репризи од трите изданија на емисијата „Миленко Неделковски Шоу“, премиерно емитувани на ТВ Канал 5. Емисијата со новинарот Драган Павловиќ – Латас, со вкупно времетраење од 1 час, беше репризирана четири пати. Емисијата со премиерот на Р.М и претседател на ВМРО-ДПМНЕ, Никола Груевски, со вкупно времетраење од 1 час и 33 минути, беше репризирана три пати. Емисијата со генералот Горан Стојков и Ивица Боцевски од ЛДП, со вкупно времетраење од 1 час и 14 минути, беше репризирана седум пати.

Други забелешки: Од 28 јуни до 3 јуни, во повеќе наврати беше емитуван музичкиот спот „Предавници и јунаци“ на Соња Тарчуловска

ТВ А2

Информативна програма: Три репризи на изданијата од „Фармер“ емитувани се на ТВ А2.

Други забелешки: На 25, 26, 30 и 31 мај, а потоа и на 1 и 2 јуни, емитувани се куси најави за актуелно-информативната емисија „Фармер“, кои ги промовираат политичките ставови на Ленче Николовска и на Зоран Заев, кандидати за пратеници на Коалицијата предводена од СДСМ. 

ТВ Сонце

Вести: На оваа телевизија се анализирани две попладневни изданија на вести, но обемот на прилозите за активностите на учесниците во изборниот процес е премал за да се извлечат генерализации (1 час и 56 минути) поради што извлекувањето оценки за избалансираност во известувањето би било методолошки неоправдано.

Интервју: За време на изборната кампања ТВ Сонце емитуваше само две интервјуа. Првото со Стојанче Ангелов од Достоинство со вкупно времетраење од 10 минути и 20 секунди, репризирано уште шест пати. Второто со Јанко Бачев од Народно движење за Македонија, која е во Коалиција со ВМРО-ДПМНЕ, со вкупно времетраење од 17 минути и 50 секунди, репризирано уште двапати.

Други забелешки: На 3 јуни, ден пред почетокот на изборниот молк, во седум различни периоди кога се емитувани блокови македонска популарна музика, вметнат е и кајрон со повик на Ѓорѓија Џорџ Атанасовски, претседателот на „Македонска алијанса“, да се гласа за Коалицијата на ВМРО-ДПМНЕ.

Наша ТВ 

Интервјуа:  Наша ТВ драстично не го испочитува принципот на избалансираност во интервјуата. Емитуваше вкупно 17 интервјуа во рамки на емисиите Јади бурек и Политико од кои повеќе од половина (10) интервјуа беа реализирани со претставници на Коалицијата предводена од ВМРО ДПМНЕ: Никола Груевски, Гордана Јанкуловска, Влатко Ѓорчев, Никола Тодоров, Антонио Милошоски, Иван Стоиљковиќ, Лилјана Поповска, Павле Трајанов, Страшо Ангеловски и Јанко Бачев. Интервјуата со наведените претставници на Коалицијата на ВМРО ДПМНЕ биле репризирани вкупно уште 31 пат. Од политичките претставници, интервјуа беа реализирани уште со Крсто Блажевски од СДУ, Ристо Гуштеров од Достоинство, Горан Стојков од Здружението Достоинство и со Владо Бучковски од Коалицијата предводена од СДСМ и репризирани вкупно 9 пати. Интервјуа се реализирани и со Владимир Божиновски од Институтот за политички истражувања, Мирка Велиновска, новинар, Дарко Јаневски, новинар и Соња Тарчуловска.     

РА Канал 77

Вести: Радио Канал 77 за покривање на изборната кампања одвои вкупно 2 часа и 25 минути. Известувањето е избалансирано: за двете коалиции е издвоено речиси подеднакво време - за коалицијата на ВМРО ДПМНЕ е одвоено 23 минути и 37 секунди (директни обраќања 9 минути и 18 секунди), а за Коалицијата предводена од СДСМ  25 минути и 46 секунди  (директни обраќања 10 минути и 10 секунди). За Обединети за Македонија 12 минути и 19 секунди (директни обраќања 4 минути и 44 секунди), за ВМРО НП 12 минути и 30 секунди (директни обраќања 4 минути и 44 секунди), за СДУ 5 минути и 43 секунди (директни обраќања 1 минута и 13 секунди),  ДУИ 11 минути и 32 секунди (директни 1 минута и 36 секунди), ЛДП 14 минути и 33 секунди (директни обраќања 5 минути и 2 екунди) ПОДЕМ 5 минути и 51 секунда (директни обраќања 3 минути и 35 секунди), ДПА 8 минути и 4 секунди (директни обраќања 2 минути и 7 секунди), Нова демократија 5 минути и 40 секунди (директни обраќања 15 секунди), Демократска десница 2 минути и 42 секунди, НДП 6 минути и 1 секунда (директни обраќања 1 минута и 37 секунди), Достоинство 9 минути и 21 секунда (директни обраќања 3 минути и 51 секунда).

За редовните активности на извршната власт се издвоени 11 минути и 52 секунди, а за оние во функција на кампањата се одвоени 13 минути и 27 секунди (директни обраќања 7 минути и 43 секунди).
Информативна програма: Две изданија на емисијата „Стадион“, од 21 и од 28 мај, секоја со траење од 1 час и 45 минути, можат да се класифицираат како актуелно-информативна програма. Опфатот на темите е мошне широк и разнороден, но главно е врзан за социјалната ситуација како последица на спрегата економија-политика. Освен отворениот телефон за мислењата на слушателите, новинарскиот осврт бара мотив или поткрепа и во изјави на македонски политичари од различна политичка провениенција.  

Радио Рос Метрополис

Интервју: Во периодот на кампањата на радио Рос Метрополис е регистрирано само едно интервју и тоа со Влатко Ѓорчев од ВМРО-ДПМНЕ. Интервјуто траеше 17 минути и 45 секунди. 

Радио Антена 5 

Медиумот емитуваше само платено политичко рекламирање.[image: image2.png]

